	«Bereke Bank» АҚ-да
сыбайлас жемқорлық құқық бұзушылық кезіндегі талқылау рәсімдері 
· Банк қызметкерлері өздерінің тікелей басшыларына және/немесе Комплаенс-бақылау департаментіне (бұдан әрі - К-БД) және/немесе Банктің қауіпсіздік бөлімшесіне өздеріне қандай да бір үшінші тұлғалардың оларды сыбайлас жемқорлық іс-әрекетін жасауға көндіру мақсатымен жүгіну жағдайлары туралы хабарлауы тиіс. 
· Кез келген қызметкердің басқа қызметкерлердің, контрагенттердің немесе Банкпен өзара әрекет ететін басқа тұлғалардың мүмкін сыбайлас жемқорлық әрекеттері немесе әрекетсіздігі туралы ақпараты немесе күмәні болған кезде бұл туралы Банктің қауіпсіздік бөліміне және/немесе "кері байланыс арнасына" хабарлап, көшірмесін К-БД-ға ұсыну қажет.
· Банк барлық мәлімдеушілерге қатысты құпиялылық қағидасының сақталатынына, сондай-ақ мәлімделген ақпаратқа қатысты Банк белгілеген мерзімде тексеріс жүргізілетініне және қызметкер болжалды сыбайлас жемқорлық іс-әрекеттері туралы хабарласа, соның ішінде егер өтініште көрсетілген деректер тексеріс барысында расталмаса, оған қатысты ықпалшаралар (жұмыстан шығару, лауазымын төмендету, сыйлықақы бермеу) қолданылмайтынына кепіл болады. Алайда, мұндай хабарлама алдын ала өтірік болып, қаскөйлік ниетпен, мысалы жала жабу немесе қандай да бір артықшылық алу немесе жауапкершіліктен қашу мақсатымен жасалса, Банктің мұндай қызметкеріне қатысты «Bereke Bank» АҚ Жемқорлық әрекеттеріне қарсы іс-қимыл бойынша саясат (бұдан әрі - Саясат) қағидаларына және Қазақстан Республикасының заңнамасына сәйкес ықпал ету шараларын қолданатын болады. Қызметкерлер "кері байланыс арнасы" арқылы беретін ақпарат құпия ақпаратқа жатады.
· "Кері байланыс арнасы" Банк қызметкерлеріне болжалды немесе орын алған сыбайлас жемқорлық деректері туралы хабарламаларды жасырын түрде жіберуге техникалық мүмкіндік береді. Жасырын түрде хабарлаған жағдайда ақпарат тиісті түрде қызметтік тексеру жүргізу мүмкін болуы үшін жеткілікті көлемде беріледі.
· Сондай-ақ Банк Саясатпен байланысты түрлі мәселелер бойынша кері байланыс алу мүмкіндігін ұйымдастырады.
· Банк өтініштерді қабылдау арнасы арқылы келіп түскен хабарламаларға Банктің  «Bereke Bank» АҚ-ға жеке, заңды тұлғалардан, жеке кәсіпкерлерден келіп түскен өтініштермен және уәкілетті органдардың оларға байланысты сұратуларымен жұмыс жөніндегі ІНҚ-ға сәйкес жүйелі есеп жүргізеді.
· Банк келесі ақпараттандыру арналарын ұсынады:
1) Банктің сыртқы сайты – www.berekebank.kz
;
2) "Кері байланыс арнасы" - ішкі порталдағы ақпарат беру арнасы, ол арқылы Банк қызметкерлері Қазақстан Республикасының заңнамасы талаптарының, Ішкі тәртіп ережелерінің және Корпоративтік этика кодексінің бұзылғаны туралы хабарлайды.
3) Банк Басқармасы Төрағасының/ Банк Басқармасы мүшелерінің/Банк филиалдарының басшыларының қабылдау бөлмелері;
4) Саясат қағидалары мен талаптары мәселелері бойынша е-mail: "К-БД Комплаенс-бақылау секторының хат жіберу тобы".
· Банк "Кері байланыс арнасы" арқылы берілген ақпаратқа қатысты тексеру жүргізілетініне кепіл болады, бірақ "Кері байланыс арнасына" келіп түскен әр хабарлама бойынша жауап жіберілетініне кепіл болмайды.
· Сыбайлас жемқорлық құқық бұзушылық кезінде талқылау рәсімі Қазақстан Республикасының қолданыстағы заңнамасына және Банктің ішкі нормативтік құжаттарына сәйкес дайындалған «Bereke Bank» АҚ-да және оның құрылымдық бөлімшелерінде қызметтік тергеу/тексеру жүргізу тәртібі туралы жалпы нұсқаулықпен (бұдан әрі - Нұсқаулық) реттеледі.
· Нұсқаулық Банкте және оның құрылымдық бөлімшелерінде қызметтік тергеуді/тексеруді ұйымдастыру процесін, оны жүргізу және жүргізілген қызметтік тергеу/тексеру нәтижелерін сақтау тәртібін белгілейді.
· Қызметтік тергеу/тексеру жүргізетін қызметкерлердің қызметі, қызметтік тергеуді/тексеруді ұйымдастыру және жүргізу заңдылық, құпиялылық, азаматтардың құқықтары мен еркіндігін, этикалық нормаларды сақтау, тергеудің/тексерудің нәтижелілігі мен әділдігін және жан-жақтығын үйлестіру қағидаларына негізделген.



� Клиенттердің хаттарымен жұмысты ұйымдастыру және олармен жұмыс істеу тәртібі ҚР заңнамасына және Банктің Банк клиенттеріне қызмет көрсету сапасын басқару бойынша ішкі тәртібіне сәйкес жүзеге асырылады.





